
機電工程署署長薛永恒太平紳士致辭 

 

潘先生，郭女士，各位評審，各位來賓，大家好。好榮幸今日可以嚟

到中環半山扶手電梯「連繫、社區、文化」繪畫比賽頒獎典禮，除咗

各位得獎者之外，我相信呢度應該都有好多得獎者嘅親朋好友，同埋

附近嘅街坊，好感謝你地咁支持呢個比賽！ 

 

機電工程署一直以嚟積極執行《升降機及自動梯條例》，機電署唔單只

會同業界合作，亦為多個政府部門及公營機構提供專業、優質嘅機電工

程服務，確保本港嘅升降機及自動梯安全運作，讓市民大眾安心。而中

環半山扶手電梯自 1993 年啟用以來，已經為大眾服務咗超過 25 年。

有見電梯機件日漸老化，機電工程署及運輸署為此進行公眾諮詢，並於

獲得普遍市民嘅支持後，分階段由 2018 年 3 月開始去到 2022 年初進

行扶梯更換工程。 

 

我非常感謝為我哋承辦更換工程嘅承辦商，安樂工程公司為我哋舉辦

呢個以「連繫。社區。文化」為題嘅繪畫比賽，透過繪畫創作，以看似

平平無奇，但是日日為市民提供便利出行的扶手電梯做主題，比市民發

揮創意，一起欣賞既為市民帶來的方便，又已經成為香港著名遊客點嘅

扶手電梯，亦令到呢個扶手電梯嘅翻新工程可以更有效咁融入社區，以

另一角度呈現中環半山特色，以文化連繫社區。有別於其他嘅繪畫比賽

噃，今次得獎嘅作品係會沿住電梯展示係工地圍板上面，令所有經過嘅

市民都可以欣賞到呢啲佳作㗎。 

 

今次比賽分為小學組，中學組同埋公開組，反應都非常熱烈，總共收到

大量繪畫作品，幅幅都十分之精彩！我都有幸參與評審，深深感受到要

選出冠、亞、季軍真係令到評審非常費煞思量！雖然每一份作品都各有

千秋，有彩墨畫、懷舊、卡通等等嘅風格。但係我都係雲雲咁多份作品

當中發現左咗個共通點，就係所有電梯使用者都有個好大嘅笑容係面



上！其實呢個笑容正正係我地機電工程署最想做到嘅，我哋希望透過

提供專業同富有效率嘅機電服務，提升市民的生活質素，利惠市民，令

到所有接受我哋服務嘅市民，都可以生活上舒服啲，開心啲，常常可以

笑容滿面。 

 

最後，要再次恭喜所有得獎者！多謝大家嘅支持，令到中環半山扶手電

梯有更多值得欣賞嘅地方，期待和大家共同努力，把香港這個家變得越

來越美好，越來越多歡笑聲。多謝大家! 

 

2019年 4月 27日 


